
SOALAN:

YB. TAN SRI DATUK SERI PANGLIMA JOSEPH PAIRIN KITINGAN 

minta MENTERI KERJA RAYA menyatakan adakah cadangan bagi 
mengatasi masalah kesesakan jalan raya di pekan Keningau dengan 
penambahan jalan alternatif melalui Kampung Baginda Keningau ke Sook 
dan Kampung Toboh Baru ke Sook yang mana jalan tersebut melibatkan 
pembinaan dua buah jambatan. Pembinaan ini diharap dapat 
mengurangkan kesesakan dan boleh membantu penduduk kawasan 
berkenaan memilih jalan alternatif tersebut bagi menjalankan aktiviti harian.



JAWAPAN:

Tuan Yang Di-Pertua,

Untuk makluman Ahli Yang Berhormat, tiada cadangan pembinaan jalan 
alternatif melalui Kampung Baginda Keningau ke Sook dan Kampung 
Toboh Baru ke Sook. Ini kerana ia merupakan Jalan Negeri.

Namun demikian, Kementerian ini telah menyenaraikan cadangan projek 

pembinaan Jalan Pintas Dua Hala Keningau di dalam Rolling Plan 3, 
Rancangan Malaysia ke sebelas (RMK-11) bagi mengatasi masalah 
kesesakan lalu lintas di Pekan Keningau. Projek ini melibatkan pembinaan 
jalan baharu 4 lorong 2 hala yang bermula di Jalan Keningau -  Sook 
(kawasan Kg. Durok) sehingga ke kawasan Hospital Keningau sepanjang 
10 kilometer dan membina 1 buah jambatan sepanjang 20 meter merentasi 
Sungai Pampang. Kos anggaran adalah sebanyak RM217,300,000.00. 
Namun begitu, pelaksanaan projek ini bergantung kepada kelulusan 
daripada agensi pusat kelak.

Sekian, terima kasih.


